
BASCOUL (Jean), notaire de Villemur, Villemur-sur-Tarn, minutes 1630, f° 375 (v°), Archives 
départementales de la Haute-Garonne cote 3 E 21790, PH/JCHR/4993.

Bail a f(air)e garde aux portes de la ville, consulz
vincens

L an mil six cens trente & le quatriesme jour du moys de juillet
avant midy regnant louys etc pardevant moy no(tai)re royal soubz(sig)ne
dans ma boutique en villemur etc personnellement establys messieurs
m(aîtr)e pierre brucelles filz docteur en droictz advocat en la cour, ja(c)ques
agar, hilaire malpel e(t )jean fontanier consulz & m(aîtr)e jean planchut
docteur ez droictz advocat en la cour sindic dud(it) villemur faisans
en lad(ite) qualitté pour et au nom de la communauté de lad(ite) ville
suyvant la delibera(ti)on du con(s)e(i)l prinse entre les habitans de la
mesme ville le dernier de juin dernier passé lesquelz de gre
ont baille et baillent a paul vincens maistre cordon(n)ier dud(it) villemur
stipullant et acceptant a f(ai)re la garde cy apres declairee a la porte
sainct jean de la mesme ville. C( )est assavoir que led(it) vincens
sera tenu comme promet de se tenir tout le long du jour a lad(ite)
porte s(ain)t jean pour se prendre garde et empecher que les malades
e(t )infectz quy sont a( )l( )hospital et au(tr)es endroictz des environs dud(it)
villemur ny aucunes au(tr)es personnes etrangeres n'entrent dans
la ville sans l'ordre expres desd(its) sieurs consulz ou sans
porter bon e(t )valable passeport des lieux e(t )ville qu'ilz viendront
qu'icell(ui) vincens prendra avec la precau(ti)on requise & s il est
besoing les faira voir ausd(its) sieurs consulz ou aux cap(itai)nes
establis pour la santé asfin que selon leur advis e(t )resolu(ti)on
il permette ou resfuse l'entrée dans lad(ite) ville a ceux quy porteront
lesd(its) passeportz ou attesta(ti)on de santé a quoy led(it) vincens
promet en outre de rapporter et employer tout le soing e(t )vigilance
a luy possible sans soy divertir ny employer a au(tr)es esfects
moyenant le prix e(t )somme de six livres t(ournoi)z par moys
qu( )est a raison de quatre solz par jour ayant le moys prins
son commancem(en)t le premier du courant & s( )achevera a la
fin d( )icell(ui) laquelle somme de six livres t(ournoi)z pour le moys

courant lesd(its) sieurs consulz e(t )sindic par les mains dud(it)
agar ayant charge de la recepte des deniers de lad(ite) communaute
& des deniers de sad(ite) recepte a payée reallement en sept
quartz d( )escu et huict solz comptée recognue e(t )receue par
led(it) vincens au veu de moy d(it) no(tai)re e(t )tesmoingz tellem(en)t
qu'il s en contente et en quitte lesd(its) sieurs consulz e(t )sindic
et sy apres led(it) moys passe il convient continuer
continuer (sic) lad(ite) garde, lesd(its) s(ieu)rs consulz e(t )sindic seront tenus
de faire payement de pareille somme de six livres aud(it)
vincens scavoir de( )la( )moityé au commancem(en)t & de l( )autre
moitye a( )demy moys precisem(en)t et aux fins susd(ites) partyes
obligent scavoir lesd(its) s(ieu)rs consulz e(t )sindic les biens de



lad(ite) communaute de vill(emur) & led(it) vincens les siens propres
meub(les) (et) immeubles p(rese)ns et advenir que submettent aux
rigue(urs) de justice avec les renon(ciations) requises & l( )ont juré a
dieu par serem(en)t en p(rese)nce de pierre godin e(t )pierre
maury de vill(emu)r signes avec les partyes &
moy no(tai)re requis

   Brucelles, consul

                                      Agar

  Vincens

  J. Planchet                  Malpel, consul              Bascoul
        syndic                                                         not(aire)

x et d. agar.

Les an jour heure lieu regnant e(t )pardevant quy dessus
establys en personnes lesd(its) sieurs consulz e(t )sindic lesquelz
de gré ont baillé et baillent a jean delache cordonnier
dud(it) villemur stipullant et acceptant a f(air)e la garde ]a( )la[
pour la santé cy apres declaree a( )la porte ]s(ain)t jean de lad(ite)[

nostre dame de lad(ite) ville en la forme et maniere suyvante
c( )est que led(it) delache sera tenu comme promet de se tenir
tout le long du jour a lad(ite) porte n(ot)re dame pour se prendre
garde et empecher que les malades e(t )infectz estans a( )l( )hospital
et au(tr)es endroictz des environs dud(it) villemur ny aucunes au(tr)es
personnes estrangeres n'entrent dans lad(ite) ville sans l( )ordre
e(t )permission expresse desdictz sieurs consulz ou sans porter bon
e(t )valable passeport des consulz des villes et lieux qu( )ilz viendront
lequel passeport led(it) delache prendra avec la precau(ti)on requise
pour le faire voir sy besoing est ausd(its) sieurs consulz ou a
ceux quy sont (e)stablis cap(itai)nes pour la santé dans la ville affin
que selon leur resolu(ti)on et advis il permette ou resfuse l( )entrée
dans lad(ite) ville a ceux quy porteront lesd(its) passeportz a quoy
led(it) delache promect de rapporter et employer tout le soing
vigilance et dilligence a luy possible sans qu'il se puisse divertir
ny employer a au(tr)es aff(air)es , pour & moyennant la
somme de six livres t(ournoi)z chaque moys qu'on commance
a compter du permier du courant sur tant moings de laquelle
lesd(its) sieurs consulz ont payé reallement par mains dud(it)
agar second d( )iceux ayant charge de f(air)e la recepte des
den(iers) de lad(ite) communaute la somme de troys livres comptee
recognue et receue par led(it) delache au veu de moy d(it) no(tai)re et
tesmoingz de sorte qu'il s( )en contente & les au(tres) troys livres
restans luy payeront a demy moys precisem(en)t comme aussi
seront tenus de luy payer pareille somme de vi l(ivres) t(ournois) par moys
n cas il conviendra continuer lad(ite) garde apres le present



moys scavoir la moitye au commancem(en)t & l'autre moitye a
demy moys auquel esfect e(t )surplus du contenu en cest inst(rument)
partyes obligent scavoir lesd(its) s(ieu)rs consulz e(t )sindic les biens de
lad(ite) communauté & led(it) delache les siens propres etc submis etc renon(cé) etc
juré etc en p(rese)nce de david dupuy marchant e(t )pie(rre) godin pra(tici)en de
vill(emur) signes avec les partyes quy savent et moy

Brucelles, consul
                                   Agar
Malpel, consul

J. Planchet, syndic              Dupuy

                        Godin, p(rese)nt

Mention marginale

Advenu le seitzie(me)
novembre m vic xxx
apres midy regnant
et pardevant qui dessus
establi en personne led(it) delache qui de gre a dict avoir receu reallemant
dud(it) sieur consul agar stipulant et acceptant la( )somme de quinze livres t(ournoi)z savoir
trois livres dont luy estoict faict reste de la garde du premier mois
par luy faicte a la porte de la ville resultant du susd(it) instrumant et doutze
livres pour ces gages deux mois suivans dont de laquelle somme de ]quatre[
quinze livres led(it) lache ce contente et en faict quittance aud(it) s(ieu)r consul
............................................................................................................................
p(rese)ns pierre
godin et ysac
regis pra(tici)ens signes
avec moy no(tai)re requis
Godin, p(rese)nt
Regis, p(rese)nt


